
	ఉ.	
నమ్ము సుమాస్త్రు నానగ ఘనమ్ముసుమా నెరవేణి, మేను నూ

నమ్ముసుమా, ముఖమ్ము నతినమ్ముసుమా, చిఱునవ్వు నవ్వ ఫే

నమ్ముసుమా, మెఱుంగు రతనమ్ముసుమా యధరమ్మ, చూపుమీ

నమ్ముసుమా, మృగాక్షి గగనమ్ముసుమా నునుగౌను నీ కహా!

	ఉ.	
చిల్వలరాయ డూడిగము చేయఁగ వచ్చును నీదు వేణికిన్,

కల్వలవిందు నీ మొగము కన్గొని నంతనె జో హుక మ్మనున్

కొ ల్వొనరించు నీదు తళుకుంగనుదోయికి గండుమీలు, నీ

చెల్వము నెన్న నల్వకును చిల్వలఱేనికి నౌనె చెల్వరో.

	ఉ.	
కోకిలకాకలీధ్వనులకున్ గురుపీఠము నీదుకంఠఁ మిం

తీ, కలహంససంతతికి నీ గమానం బునదేశకర్త, నీ

యాకృతి మేన కాదిలలతాంగులకున్ బడి పెద్ద, యద్దిరా!

నీకడనేకదా యొరులు నేర్పులు తీర్పులు నేర్చు కోవలేన్.

	సీ.	
కడుపునఁ గన్నట్టి గారాబుబిడ్డలు

            మొలకతుమ్మెదలు నీ ముంగురులకు,

దరిఁ జేరి త్రుళ్ళెడి దగ్గరచుట్టాలు

            గండుబేడిసలు నీ కన్నుఁగవకు

చెవిలోన మంతనాల్ చెప్పునేస్తంబులు

            వదరుకోయిలలు నీ పలుకులకును,

అడుగుల మడుగులొత్తెడి పనికత్తెలు

            చిగురుగుత్తులు నీకు చేతులకును,



	 







	ఆ.	
ఒదిగి మెదిగి తిరుగు చున్నట్టి యాశ్రితు

లంచగములు నీదుయానములకు,

జాతిబందుగులు పనం దైనజాజులు

కులుకులాడి, నీదు పలువరుసకు.

		 ఈ పేజీలో చివరి మార్పు 21 జూన్ 2022న 10:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

